
ACTA NÚM. 6/2026. 
ACTA DA SESIÓN EXTRAORDINARIA CELEBRADA POLO PLENO DO CONCELLO DE
BRIÓN O DÍA 7 DE OUTUBRO DE 2026.

No salón de plenos da Casa do Concello de Brión, sendo as 13,00 horas do día 7 de outubro
de  2026,  reuníronse  en  primeira  convocatoria  os/as  señores/as  concelleiros/as  de  seguido
relacionados, baixo a presidencia do Sr. Alcalde PABLO LAGO SANMARTÍN, co obxecto de
celebrar sesión extraordinaria correspondente ao día da data para a que foron previamente
citados.

ALCALDE: 
PABLO LAGO SANMARTÍN. (PSG-PSOE).

CONCELLEIRAS/OS PRESENTES:

-. PSG-PSOE: 
SANDY MARIE CEBRAL GÓMEZ.
MARÍA ROSA ROMERO FARIÑA.
MARÍA GUARINA REY VÁZQUEZ.
JOSÉ ANTONIO VIDAL GONZÁLEZ.
CARLOS NOYA PEREIRA.

-. PP: 
MARÍA FARIÑA BELLÓN.
WALDO CARBALLO GARCÍA.
EMILIO JESÚS APARICIO PÉREZ.

-. BNG: 
XOSÉ LUIS PENAS CORRAL.
FRUCTUOSO SOUTO CASTIÑEIRA.
MARTA ROMERO GARCÍA.

Non asiste: 
TRINIDAD YOLANDA RICO RODRÍGUEZ.

Secretario: Javier Nieves González, secretario do concello.

Asiste o interventor do concello Luis Taboada Hervella.

Co quórum establecido polas disposicións legais vixentes para a válida constitución do Pleno,
polo Sr. Alcalde declarouse público e aberto o acto, adoptándose os seguintes acordos:

1º) APROBACIÓN DA ACTA DA SESIÓN ANTERIOR DO 09.09.2026.

2º) PROPOSTA DA ALCALDÍA SOBRE MODIFICACIÓN NÚM. 6 DA RELACIÓN DE POSTOS
DE TRABALLO.

3º) PROPOSTA DA ALCALDÍA SOBRE ORZAMENTO DE 2026 E CADRO DE PERSOAL.

4º)  PROPOSTA  DA  ALCALDÍA  SOBRE  MODIFICACIÓN  DA  ORDENANZA  FISCAL
REGULADORA DA TAXA POLA SUBMINISTRACIÓN DE AUGA.

1º) APROBACIÓN DA ACTA DA SESIÓN ANTERIOR DO 09.09.2026.
De  conformidade  co  artigo  91  do  Regulamento  de  organización,  funcionamento  e  réxime
xurídico  das  entidades  locais,  preguntouse  se  algún  membro  do  Pleno  tiña  que  formular
algunha observación ou reparo a acta da sesión anterior núm. 5/2026, do 09.09.2026.  

Sometida a votación, o Pleno por unanimidade dos doce membros presentes acorda aprobala.

2º)  PROPOSTA  DA  ALCALDÍA  SOBRE  MODIFICACIÓN  NÚM.  6  DA  RELACIÓN  DE
POSTOS DE TRABALLO.

Dada conta da proposta da alcaldía do 28.09.2026, ditaminada favorablemente pola Comisión
Informativa de Servizos en sesión do 29.09.2026, que transcrita di:

I. Antecedentes: 

1. A relación de postos de traballo (en adiante RPT) do Concello de Brión, foi aprobada polo
Pleno en sesión de data 31 de xullo de 2019, e publicada no BOP nº 149, de data 8 de agosto
de 2019. 

2. A 1ª modificación da RPT foi aprobada por acordo do Pleno do 27 de febreiro de 2020, e foi
publicada no BOP do 23 de xuño de 2020.

3. A 2ª modificación da RPT foi aprobada por acordo do Pleno do 21 de abril de 2021, e foi
publicada no BOP do 2 de xuño de 2021.

4. A 3ª modificación da RPT foi aprobada por acordo do Pleno do 29 de marzo de 2023, e foi
publicada no BOP do 11 de maio de 2023.

5. A 4ª modificación da RPT foi aprobada por acordo do Pleno do 29 de maio de 2024, e foi
publicada no BOP do 4 de xullo de 2024.

6. A 5ª modificación da RPT foi aprobada por acordo do Pleno do 17 de decembro de 2025, e
foi publicada no BOP do 10 de febreiro de 2026.

7. Consta  informe da empresa  Galivalia,  contratista  do  servizo  de asesoramento  técnico  -
xurídico  en  materia  de  recursos  humanos,  que  foi  a  que  confeccionou  a  RPT,  de  data
20.08.2026, onde se contén a modificación que se propón. 

8. Considera  a  alcaldía  mediante  providencia  de  inicio  do  expediente  do  25.09.2026  a
necesidade de modificar a RPT.

Neste expediente se trata en esencia: 

1.  Modificación do posto  de Tesoureiro/a,  código 02.00.00.02:  Se atribúen ao posto  novas
funcións,  coa  conseguinte  elevación  do  complemento  específico  de:  9.680,00  euros  a
19.778,85 euros, e elevación do nivel de complemento de destino pasando do 26 ao 28.

2. Creación dun novo posto de Técnico/a de Xestión: Encadrado no grupo A2, cun nivel de
complemento de destino de: 24 e un complemento específico de: 11.157,30 euros.

3. Amortización dos seguintes postos:

Código posto 03.03.01.01: Conserxe-limpador/a.
Código posto 03.03.02.01: Peón limpeza edificios municipais.
Código posto  07.03.00.02: Conserxe pavillón.

9. Esta modificación foi obxecto de negociación na Mesa Xeral de Negociación do 21.09.2026. 

II. Fundamentos de dereito:

-. Artigo 22.2.i) da Lei 7/1985, do 2 de abril, reguladora das bases de réxime local, que atribúe
ao Pleno a competencia para aprobación da RPT. 

-. Artigos 90 da Lei 7/1985, do 2 de abril, de bases de réxime local, en relación cos artigos 126
e 127  do  Real  Decreto  Lexislativo  781/1986,  do  18  de  abril,  polo  que  se  aproba  o  texto
refundido das disposicións legais vixentes en materia de réxime local, e 202 da Lei 2/2015, do
29 de abril, do emprego público de Galicia. 

Vistos os informes de secretaría e intervención, e á vista do exposto proponse ao Pleno, a
adopción do seguinte acordo:

1º) Realizar as seguintes adaptacións no persoal, relación de postos de traballo e organigrama:

1. Modificación do posto de Tesoureiro/a, quedando a ficha do posto do seguinte xeito:

CÓDIGO 02.00.00.02

DENOMINACIÓN TESOUREIRO/A

ÁREA DE ADSCRICIÓN DEPARTAMENTO DE XESTIÓN ECONÓMICA

TIPO DE PERSOAL F

ESCALA H.N. (TESOURERÍA)

GRUPO A1

FUNCIÓNS
Asumir a responsabilidade sobre a prestación das funcións propias
da Tesourería, co alcance que determina o RD 128/2018, do 16 de
marzo, demais normativa de aplicación e a presente RPT.
Desempeñar  a  Xefatura  do  servizo  Tesourería,  coordinando  e
supervisando a actividade do persoal  adscrito  á unidade,  e  coas
restantes obrigas derivadas da mesma.
Emitir circulares e instrucións internas respecto aos procedementos
de xestión  do  pagamento  que  levan  a  cabo  os  restantes
departamentos e unidades.

Informar sobre a axeitada coordinación e funcionamento de todas
as unidades e departamentos do Concello en canto aos procesos
materiais de realización material dos ingresos e gastos.
Prestar asistencia técnica  e operativa no  desenvolvemento das
tarefas propias da función de contabilidade desenvolvida polo
departamento de xestión económica.
Elaboración  e  execución  do  plan  de  disposición  de  fondos,  coa
finalidade de optimizar os recursos líquidos dispoñibles e garantir o
cumprimento  do  prazo  máximo  que  fixa  a  normativa  sobre
morosidade.

Realizar asesoramento financeiro á corporación.

Elaborar informes, dentro do seu eido competencial e profesional, e
relativos  ás  materias  propias  do  departamento  de  xestión
económica.
Elaborar propostas de plans, programas e ordenanzas
propios das competencias asumidas polo departamento.
Redacción material de pregos de condicións económico-
administrativas, bases  de  concesións  ou  contratos,  e  demais
documentos de complexidade técnico-xurídica propios do seu eido
competencial.
Control, seguimento e contabilización das subvencións
recibidas polo Concello, creando o oportuno proxecto contable.
Control,  seguimento  e  contabilización  do  expediente  da  nómina
mensual dos empregados públicos.
Control, seguimento e contabilización de pagos a xustificar e
anticipos de caixa fixa.
Impulso  de  expedientes  de  depuración  contable,  prescrición  ou
anulación  por  outras  causas  de  obrigas  pendentes  de  pago  e
dereitos pendentes de cobro.
Apoio á intervención municipal na elaboración e remisión de toda a
información  a  remitir  aos  distintos  organismos  da  Administración
Xeral do Estado ou CC.AA.
Calquera outra, propia da súa capacitación profesional, e
vinculada co eido competencial no que se integra.

OBSERVACIÓNS ESPECIAL DISPOÑIBILIDADE E DEDICACIÓN

2.  Creación dun novo posto de Técnico/a de Xestión, quedando a ficha do posto do
seguinte xeito:

CÓDIGO 02.00.00.05

DENOMINACIÓN TÉCNICO/A DE XESTIÓN

ÁREA DE 
ADSCRICIÓN DEPARTAMENTO DE XESTIÓN ECONÓMICA

TIPO DE PERSOAL F

CATEGORÍA A.X. (XESTIÓN)

GRUPO A2

FUNCIÓNS

Prestar  asistencia  técnico-administrativa  na  tramitación  dos
expedientes  e  asuntos  propios  do  Departamento  de  Xestión
Económica  e  que  lle  sexan  encomendados  no  eido  da  súa
capacitación profesional e competencial.

Apoio á intervención no desenvolvemento das súas funcións
ordinarias.

Realizar informes técnicos e propostas de resolución, dentro do seu
eido competencial  e  profesional,  e  relativos ás  materias  propias  do
departamento.

Informar e atender ao público.

Prestar colaboración co departamento de secretaria e administración
xeral,  no  eido  das  súas  competencias  e  capacitación  profesional,
cando así sexa requirido dende o referido servizo.
Calquera outra, propia da súa capacitación profesional, e vinculada co 
eido competencial no que se integra.

OBSERVACIÓNS

2º)  Aprobar a matriz para a determinación dos complementos específicos e de destino do posto
que se modifica e do posto de nova creación, que figura de seguido:

2.1. VALORACIÓN DO COMPLEMENTOS ESPECÍFICOS E DE DESTINO DO POSTO DE
TESOUREIRO/A.

VALORACIÓN DO COMPLEMENTO ESPECÍFICO

CODIGO DENOMINACION

RESPONSABILID
D. TEC ADIC. INC. PER PEN

PT
O

S.

RE
D

O
ND

EO

RE. O DI. REL.O

PTOS PTOS PTOS PTOS PTOS PTOS PTOS PTOS

02.00.00.02 TESOUREIRO/A 150 90 90 370 130 50 5 70 955 975

VALORACIÓN DO COMPLEMENTO DE DESTINO

CODIGO DENOMINACION

ESPECIALI. RESPONSABILIDADE
COMP. XEF.M

COMPLEX

PU
NT

O
S

RE
D

O
ND

EO

G
RU

PO

N
IV

EL

F. BAS F. CO RES
O DI. REL.O TERR. FUNC.

PTOS PTOS PTOS PTOS PTOS PTOS PTOS PTOS PTOS

02.00.00.02 TESOUREIRO/A 150 100 70 60 70 135 140 28 104 857 875 A1 28

2.2. VALORACIÓN DO COMPLEMENTOS ESPECÍFICOS E DE DESTINO DO POSTO DE
TÉCNICO DE XESTIÓN.

VALORACIÓN DO COMPLEMENTO ESPECÍFICO

CODIGO DENOMINACION

RESPONSABILID
D. TEC ADIC. INC. PER PEN

PT
O

S.

RE
D

O
NDRE. O DI. REL.O

PTOS PTOS PTOS PTOS PTOS PTOS PTOS PTOS

02.00.00.05 TÉCNICO/A DE XESTIÓN 105 9 54 296 13 5 5 56 543 550

VALORACIÓN DO COMPLEMENTO DE DESTINO

CODIGO DENOMINACION

ESPECIALI. RESPONSABILIDADE
COMP. XEF.M

COMPLEX

PU
NT

O
S

RE
D

O
ND

EO

G
RU

PO

N
IV

EL

F. BAS F. CO RES.O DI. REL.O TERR. FUNC.

PTOS PTOS PTOS PTOS PTOS PTOS PTOS PTOS PTOS

02.00.00.05 TÉCNICO/A DE
XESTIÓN 120 80 49 6 42 120 120 28 91 656 675 A2 24

Co obxecto de afrontar os referidos custes e posibilitar a modificación puntual da RPT
descrita, amortízanse os seguintes postos de traballo que se encontran vacantes:

CÓDIGO POSTO

03.03.01.01 CONSERXE-LIMPADOR/A

03.03.02.01 PEÓN LIMPEZA EDIFICIOS MUNICIPAIS

07.03.00.02 CONSERXE PAVILLÓN

De  conformidade  co  anteriormente  exposto,  o  cadro  resultante  da  presente  modificación
puntual da RPT é o seguinte:

1. Posto modificado:  

CÓDIGO DENOMINACIÓN TIPO CORPO
ESCALA GRUPO NIVEL C.E. (14

PAGAS) PROV. R.N. TITULACIÓN ADM. OBSERVACIÓNS

02.00.00.02 TESOUREIRO/A F H.N.
(TESOURERÍA) A1 28 19.778,85 C R.N.

GRAO
UNIVERSITARIO

OU
EQUIVALENTE

A.E.
ESPECIAL

DISPOÑIBILIDADE
E DEDICACIÓN

2. Posto de nova creación:  

CÓDIGO DENOMINACIÓN TIPO CORPO
ESCALA GRUPO NIVEL C.E. (14

PAGAS) PROV. R.N. TITULACIÓN ADM. OBSERVACIÓNS

02.00.00.05 TÉCNICO/A DE
XESTIÓN F A.X. (XESTIÓN) A2 24 11.157,30 C U.E.

GRAO
UNIVERSITARIO

OU
EQUIVALENTE

A.L.

3.  Postos amortizados:

CÓDIGO POSTO

03.03.01.01 CONSERXE-LIMPADOR/A

03.03.02.01 PEÓN LIMPEZA EDIFICIOS MUNICIPAIS

07.03.00.02 CONSERXE PAVILLÓN

3º)  Aprobar inicialmente a modificación núm. 6 da relación de postos de traballo que figura
especificada e dispoñer, de conformidade co disposto no artigo 202 da Lei 2/2015, do 29 de
abril,  do  emprego  público  de  Galicia,  que  esta  modificación  sexa  sometida  a  información
pública mediante anuncio publicado no Boletín Oficial da Provincia por un prazo de vinte días, a
efectos de que se formulen, no seu caso, as reclamacións, suxestións e alegacións que se
estimen procedentes; de non producirse estas a aprobación elevarase a definitiva.
Unha  vez  aprobada  definitivamente,  remitirase  copia  aos  órganos  competentes  da
Administración xeral do Estado e da Administración xeral da Comunidade Autónoma dentro do
prazo de trinta días, e será publicada integramente no Boletín Oficial da Provincia. 

4º) A aprobación desta modificación queda condicionada á aprobación do orzamento de 2026
onde consta crédito para facer fronte ao gasto derivado deste expediente.

Debate: Non se produciu.

Votación e resultado:
Sometida a votación a proposta, dáse o seguinte resultado: 
Votos a favor: 9, pertencentes aos grupos municipais do PSG-PSOE (6) e PP (3).
Votos en contra: 0.
Abstencións: 3, pertencentes ao grupo municipal do BNG (3). 
Queda aprobada a proposta nos seus propios termos.

3º) PROPOSTA DA ALCALDÍA SOBRE ORZAMENTO DE 2026 E CADRO DE PERSOAL.

Dada conta da proposta da alcaldía do 28.09.2026, ditaminada favorablemente pola Comisión
Informativa  Especial  de  Contas  (Permanente  de  Facenda)  en  sesión  do  02.10.2026,  que
transcrita di:

Confeccionado o orzamento xeral do Concello correspondente ao exercicio económico 2026
así como as súas bases de execución e cadro persoal, de conformidade co disposto nos

artigos 168 e 169 do texto refundido da Lei reguladora das facendas locais aprobado por Real
decreto lexislativo 2/2004, de 5 de marzo, e visto o informe de intervención, propoño ao
Pleno a adopción do seguinte acordo:

1º) Aprobar inicialmente o orzamento xeral do Concello de Brión correspondente ao exercicio
económico 2026, xunto coas bases de execución, cuxo resumo por capítulos é o seguinte:

ESTADO DE INGRESOS
CAPITULO DENOMINACIÓN 2026
Capítulo 1 IMPOSTOS DIRECTOS 2.120.660,91
Capítulo 2 IMPOSTOS INDIRECTOS 152.255,13
Capítulo 3 TAXAS E OUTROS INGRESOS 1.680.844,67
Capítulo 4 TRANSFERENCIAS CORRENTES 4.478.311,49
Capítulo 5 INGRESOS PATRIMONIAIES 1.860,50
Capítulo 6 ALLEAMENTO DE INVERSIÓNS 242.000,00
Capítulo 7 TRANSFERENCIAS DE CAPITAL 546.568,50
Capítulo 8 ACTIVOS FINANCEIROS 24.000,00
Capítulo 9 PASIVOS FINANCERIOS 0,00
OPERACIÓNS NON FINANCEIRAS o recursos 9.222.501,20
OPERACIÓNS CORRENTES 8.433.932,70
OPERACIÓNS DE CAPITAL 788.568,50
OPERACIÓNS FINANCEIRAS 24.000,00

TOTAL 9.246.501,20

ESTADO DE GASTOS
CAPITULO DENOMINACIÓN 2026
Capítulo 1 GASTOS DE PERSOAL 3.095.774,04
Capítulo 2 GASTOS BENS CORRENTES/SERVICIOS 3.854.961,37
Capítulo 3 GASTOS FINANCEIROS 9.500,00
Capítulo 4 TRANSFERENCIAS CORRENTES 1.188.000,00
Capítulo 5 FONDO DE CONTIGENCIA Y OTROS 

IMPREV.
Capítulo 6 INVERSIÓNS REAIS 884.848,09
Capítulo 7 TRANSFERENCIAS DE CAPITAL 14.375,00
Capítulo 8 ACTIVOS FINANCEIROS 24.000,00
Capítulo 9 PASIVOS FINANCERIOS 175.042,70
OPERACIÓNS NON FINANCEIRAS o empleos 9.047.458,50
OPERACIÓNS CORRENTES 8.148.235,41
OPERACIÓNS DE CAPITAL 899.223,09
OPERACIÓNS FINANCEIRAS 24.000,00

TOTAL 9.246.501,20

2º) Aprobar inicialmente o cadro de persoal, comprensivo de todos os postos de traballo,
reservados o persoal funcionario, persoal laboral e eventual.

3º) Expoñer ao público o orzamento xeral para o 2026, as bases de execución e o cadro de
persoal aprobados, polo prazo de 15 días hábiles, mediante anuncio no BOP e no taboleiro
de anuncios do concello, para os efectos de presentación de reclamacións polos interesados.

4º) Considerar elevados a definitivos estes acordos no caso de que non se presenten
reclamacións, debendo publicar o orzamento resumido por capítulos no BOP, xunto co cadro
de persoal; en caso contrario, o Pleno disporá dun prazo dun mes para resolvelas.

Do orzamento xeral definitivamente aprobado remitirase copia á Administración do Estado e
á CCAA simultaneamente ao envío ao Boletín Oficial do anuncio para a publicación da
aprobación definitiva.

Debate: 

A Srª. Concelleira Cebral Gómez sinala que hoxe presentamos ao Pleno os orzamentos para o
período  2026-2027,  unhas  contas  que  se  presentan  equilibradas  e  que  medran  ata  os
9.246.501 euros, un 18,98% máis cos orzamentos de 2024; este é o orzamento máis elevado
da historia de Brión, un orzamento equilibrado, que cumpre con todas as regras esixidas polo
Estado;  un  orzamento  realista  e  social,  pois  foi  feito  por  técnicos  e  concelleiros  para  dar
resposta ás necesidades dos veciños e veciñas de Brión e, finalmente, un orzamento investidor
e humano, pois non todo son arranxos de pistas, tamén hai melloras importantes en materia de
saneamento e abastecemento de auga, así como en servizos á veciñanza.

Para a súa elaboración, tivemos en conta o traballo deste grupo de goberno xunto co persoal
de cada departamento municipal. Ademais, como puideron ver na documentación, tamén se
tiveron en conta algunhas peticións dos dous grupos da oposición. Seguindo a liña dos últimos
mandatos, non hai débeda e se incrementaron de xeito importante as asignacións a políticas de
seguridade  e mobilidade  cidadá,  gasto  social,  cultura,  educación  e  deportes;  nuns  tempos
complicados a nivel internacional, o Concello de Brión redobra a súa aposta polos servizos
sociais, partida que medra un 24,4% con respecto ao exercicio anterior.

O que si temos que admitir este ano é algo do que todos somos coñecedores, sobre todo
porque foi aprobado neste mesmo salón de plenos por unanimidade en novembro de 2025, a
actualización da taxa do lixo; unha medida que xa entrou en vigor o pasado 1 de xaneiro e á
que nos vimos abocados todos os concellos que formamos parte da Mancomunidade Serra do
Barbanza para facer fronte ao custe do servizo; de feito, a maior parte do gasto do Capítulo IV
dos orzamentos, 935.000 euros, están destinados a este fin.

Se  analizamos  as  contas,  vemos  que  os  gastos  de  persoal  medran  un  10,9%,  froito  das
modificacións da RPT dos anos 2024, 2025 e 2026, así como dos incrementos retributivos
propios da estabilización de postos de traballo. O gasto corrente medra un 26%, sobre todo
pola suba da achega da Deputación Provincial  da Coruña. Dentro destes gastos correntes
figuran partidas tan importantes como os 608.000 euros destinados ao servizo de axuda no
fogar,  os  495.000  euros  para  o  servizo  de  abastecemento  de  auga,  os  210.000  euros  do
servizo  de saneamento  e  depuración  de augas residuais  ou os 286.000  euros en  enerxía
eléctrica. 

Os orzamentos dun concello son un instrumento vivo e que vai cambiando co paso do tempo.
O que temos diante é unha fotografía económica do Brión de antes do verán, que era cando
pretendíamos presentar estas contas, pero a día de hoxe a realidade mudou; un exemplo, en
agosto deste ano recibimos a confirmación dunha achega de medio millón de euros da Xunta
de Galicia ao proxecto de mellora e acondicionamento do complexo deportivo municipal de

Pedrouzos; unha obra que nos permitirá cambiar o céspede do campo municipal de Brión por
outro de última xeración, reorganizar o tráfico na contorna do polideportivo de Pedrouzos e
construír unha dársena para os autobuses do colexio e o instituto, unha actuación que conta
cun investimento de 1,19 millóns de euros. 

O anexo de investimentos contempla importantes actuacións que non vou entrar a detallar. Só
destacar  eses  537.000  euros  para  a  reforma  integral  do  campo  de  fútbol  municipal  de
Bastavales; case 200.000 euros para a mellora das redes de saneamento e abastecemento en
Romarís, Brión, Santa Minia e Sabaxáns; tamén hai medio millón de euros para melloras de
estradas e melloras de accesos a núcleos de poboación, por non falar desa obra que tanto lles
gusta aos concelleiros do BNG como é a humanización dos Ánxeles, que está a piques de
rematarse.

En definitiva, se trata dun orzamento equilibrado, realista, investidor e fondamente social para o
que pedimos o voto a favor deste Pleno.

A Srª. Concelleira Fariña Bellón sinala que imos votar a favor porque consideramos que son os
orzamentos que necesita neste momento o concello, son os máis altos da historia do concello e
teñen un moi alto investimento, e agardamos que sirvan para mellorar a calidade de vida dos
veciños e veciñas de Brión.

O Sr. Concelleiro Penas Corral sinala que din vostedes que é un orzamento vivo, pero a nós
chéganos un documento que practicamente chega morto, practicamente o 60% está feito, non
ten ningunha validez,  e  calquera  administración  seria  estaría  traballando no orzamento de
2027; non vou entrar nos números porque a lectura é moi perversa.

O alcalde é un  bo actor, que o orzamento está filtrado á prensa con anterioridade, non ten
sentido vir aquí; non incorpora ningunha achega do grupo do BNG; é un documento de preto de
mil páxinas e tivemos 5 días laborables para analizalo; a administración máis criticada polo
goberno municipal é a deputación; existe falta de política en vivenda e empresarial, hai que
destacar un ingreso de 234.000 euros para vivendas que veu na prensa, son as fincas que se
mercaron á SAREB, se mercaron por 165.000 euros e se venden por 234.000 euros e resulta
que o primeiro especulador será o concello, non se fai vivenda para a xuventude.

Engade  o  Sr.  Concelleiro  que  hai  partidas  importantes  de  gasto  que  baixaron,  así  en
seguridade,  urbanismo,  pavimentación  de  vías  públicas,  alumeado  público,  fomento  do
emprego,  bibliotecas  públicas,  e  54.000  euros  menos  para  camiños  veciñais;  o  gasto  de
persoal supón o 3,4% do orzamento cun incremento do 10% en dous anos e aumenta o gasto
en transferencias para pagar a pésima xestión da recollida de lixo pola Mancomunidade Serra
do  Barbanza;  en  determinadas  aldeas  e  negocios  se  sobredimensionan  as  obras  para
favorecer a determinadas persoas.

A planificación é nefasta, orzamentos caducados, nulo incremento de axuda social, desprezo
pola política de vivenda e conciliación, cero política de apoio á mocidade e cero para protección
do patrimonio, máis aló dalgunhas pontes.

Engade que existe falta de criterio en materia de contratación pública, sobre todo en materia de
contratos menores, aínda que se mellorou, pero queda moito por mellorar.

Respecto das subvencións nominativas son as de sempre, sen explicación de ningún tipo, sen
concorrencia, non hai ningunha avaliación política na memoria da alcaldía, e non hai ningún
reparo sobre a discrecionalidade da concesión;  pensamos que debía existir participación dos

veciños e tamén hai corta e pega do 2024, a única que baixou foi á Asociación Saharauí; a que
responden estas subvencións? non o sabemos; porqué os cazadores teñen subvención? non o
sabemos; pediríamos un pouco máis de igualdade ou de criterio, e queremos saber a que
responde a subvención a Aquafit por 87.000 euros.

Engade o Sr. Concelleiro que o dito ata agora responde a análise económica do orzamento,
agora quero facer a análise política. Vostedes fixeron a incorporación dun concelleiro do PP,
pero nin así foron quen de elaborar e aprobar o orzamento, unha administración seria estaría
co  orzamento de 2027;  hai  unha falta  absoluta  de xestión,  desprezo polo  grupo  do BNG,
estiveron dous anos para confeccionar un orzamento e a nós dannos cinco días para analizalo;
na deputación cando se fai o orzamento falase con todos os grupos, quero deixar constancia
neste Pleno que teñen unha maioría que non teñen, é un paripé orzamentario co que se da por
iniciada a campaña electoral; hai falta de política de xestión e de política de transparencia e
estamos seguros que non haberá orzamentos 2027, a boa nova é que será o último orzamento
deste  equipo  de  goberno;  non  pode  botar  as  culpas  ao  persoal  do  concello  e  a  unha
administración determinada; consigna 55.000 euros para publicidade e propaganda e no seu
momento  xa  preguntaremos en que se  gasta,  sobre  as  necesidades dos  veciños,  do uso
caciquil dos contratos menores e da revista Altamira.

Brión precisa de máis ambición, é un insulto á intelixencia traer o orzamento en outubro, non se
pode xogar cos cartos dos nosos veciños, coa súa dignidade, non se pode gobernar a base de
expedientes de modificación de créditos, o pobo merece respecto e dignidade, que vostedes
non teñen, outro Brión é posible. Por todo isto o noso voto por primeira vez en moitos anos e
logo de pensalo moito, vai ser contrario.

O Sr. Alcalde sinala que quen lle redactou ese documento debería vir aquí; segundo vós en
sete anos non fixemos nada ben.

A Srª. Concelleira Cebral Gómez sinala que quero agradecer as palabras do grupo do PP e o
seu apoio.

Respecto do que dixo o Sr. Penas, dicir que temos a sensación de que levamos repetindo o
mesmo debate ano tras ano, polo menos os seus argumentos non mudaron, todo é queixarse.

Estiveron dous anos queixándose porque non había orzamentos e agora que chegan, tamén se
queixan.  Como  dixen  ao  inicio  da  miña  primeira  intervención,  estes  son  os  orzamentos
municipais para os anos 2026 e 2027, e a nosa intención era telos presentado moito antes, tal
e como lles teño anunciado neste salón de plenos, pero os prazos son os que son, non puido
ser. Agora disporemos duns orzamentos actualizados e que poderemos prorrogar en xaneiro
coa  garantía  de  que  todas  as  actuacións  que  temos  en  marcha  van  saír  adiante  e  que
contamos co financiamento necesario para conseguilo.

Que  dicir  sobre  os  seus  habituais  descalificativos  a  estas  contas?,  que  non  teñen  unha
planificación política, que a xestión económica e municipal é un desastre, que son un insulto á
veciñanza.

Insulto á veciñanza sería deixar sen subir nun 24,4% a partida destinada a servizos sociais.
Insulto á veciñanza sería non subir nun 26% a partida destinada a cultura e nun 20% a de
deporte. Nós temos moi claras as nosas prioridades. En ensino, por exemplo, este goberno vai
subir un 7,6% a partida destinada a educación. A realidade está no anexo de investimentos por
máis de 6 millóns de euros, son os mellores orzamentos que se poden facer cos cartos que
temos; tense en conta o que vostedes propoñen e neste concello hai máis aldeas que Saíme, e

11

C
V
D
:
 
u
k
B
M
O
a
Y
P
h
1
G
g
w
a
/
r
U
w
W
j
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
c
o
n
c
e
l
l
o
d
e
b
r
i
o
n
.
o
r
g
/



facemos o orzamento pensando nos veciños e veciñas.

O Sr. Concelleiro Penas Corral sinala que o documento da miña intervención o fixen eu como
portavoz  do  grupo  do  BNG;  que  claro  que  se  fixeron  cousas  boas,  que  levamos  tempo
queixándonos, claro que si; falan vostedes de obras que financian outras administracións, todo
vai saír adiante? si, como o auditorio, que xa estaba co anterior alcalde.
O maior incremento de política cultural, de onde ven?, da deputación; respecto do feito de que
pidamos  máis  tempo,  vostede  cre  que  en  cinco  días  podemos  analizar  isto?,  vostedes
probablemente non lle dedicaron nin dúas horas.

O Sr. Alcalde sinala que resulta que nós vimos aquí e non facemos nada; hai un acordo de
goberno co PP para sacar adiante moitas cousas, así por exemplo este orzamento; di vostede
que a Deputación  da Coruña financia moitos investimentos e quero recordarlle que Ana Pontón
dixo que as suprimiría; este concello non percibiu nin un euro máis do que lle corresponde a
pesar de gobernar na deputación o PSOE e o BNG, xa sei que lle doe que a Xunta de Galicia
faga grandes investimentos no concello; todo non o facemos ben, iso xa o sei, que o orzamento
chega tarde está claro, eu bótolle a culpa a administración para poder contratar a máis persoal,
a deputación tamén tarda en pagar, así por exemplo, certificacións de obras máis de 90 días;
engade que xa lle quedan feitos os orzamentos para 2027, porque imos prorrogalos,  e se
vostede entra xa llos deixamos.

O Sr. Concelleiro Penas Corral sinala que o tema do pacto PSOE e PP o sabemos todos, hai
unha cousa que é o respecto institucional, sacar na prensa un tema antes de traelo ao Pleno,
xa sabíamos que o ían aprobar, que é legal por suposto; eu creo que Ana Pontón por desgracia
non pode eliminar  as deputacións  e se se eliminan deben repartir  os cartos con criterios
obxectivos como no POS+ da deputación,  non como facía  o  PP que o facía  con criterios
subxectivos, chamando aos alcaldes. A deputación non é perfecta e cando hai que criticala o
fago, é un insulto dicir que a xente non respalda a política que fai o BNG aquí, fale cos veciños
de transparencia, que presentan escritos e non se lles responde, que non se pode chegar a
todo é evidente pero se houbera un plan de traballo iríamos facendo cousas pouco a pouco,
non diga iso dos orzamentos de 2027 porque senón ímonos do Pleno, xa sabemos que os
prorrogarán,  pero sexan un pouco serios,  nós gobernaremos para todos e non só para os
amigos.

O Sr. Alcalde sinala que só vostedes falan co pobo e coa xuventude, vostedes son os que fan
todo e nós vimos aquí  a facer cousiñas; fala de Saíme pero non da obra dun millón de euros
de asfaltado, cantas obras se teñen feito nos sete anos que levamos?, moitísimas, pero todo o
facemos mal segundo vostede, iso si o presidente da deputación prometeu beirarrúas hai sete
anos e están sen facer, a obra de Luaña tamén prometida polo presidente da deputación e está
sen executar; desde Gronzo a Liñares veñen polo monte e a estrada é da deputación.

Respecto das subvencións nominativas da deputación, a min nunca me explicaron como se
dan, nós trouxemos unha e entón dixo vostede que negociamos mal; vostede leva Patrimonio
na deputación e As Torras de Altamira alí están abandonadas; nós non somos áxiles pero imos
facendo obras como as formiguiñas, as propostas vosas algunhas foron aprobadas e feitas,
espero que algún día  veña aquí  e  o convido a  recoñecer que algo se fixo  ben,  e  remata
sinalando que a obra do estrada de Saíme é do 2019 e eu aínda non estaba aquí.

Votación e resultado:
Sometida a votación a proposta, dáse o seguinte resultado: 
Votos a favor: 9, pertencentes aos grupos municipais do PSG-PSOE (6) e PP (3).
Votos en contra: 3, pertencentes ao grupo municipal do BNG (3).

Abstencións: 0. 
Queda aprobada a proposta nos seus propios termos.

4º)  PROPOSTA  DA  ALCALDÍA  SOBRE  MODIFICACIÓN  DA  ORDENANZA  FISCAL
REGULADORA DA TAXA POLA SUBMINISTRACIÓN DE AUGA.

Dada conta da proposta da alcaldía do 23.09.2026, ditaminada favorablemente pola Comisión
Informativa  Especial  de  Contas  (Permanente  de  Facenda)  en  sesión  do  02.10.2026,  que
transcrita di:

Co obxecto de proceder á modificación da taxa pola subministración de auga, e tendo en conta
que o artigo 16 e seguintes do Real Decreto Lexislativo 2/2004, de 5 de marzo, polo que se
aproba o texto refundido da Lei reguladora das facendas locais establecen esta posibilidade,
tramitouse o expediente para levar a cabo a devandita modificación.

O motivo que xustifica esta proposta é a necesidade de actualizar as tarifas existentes en
función do I.P.C., de agosto de 2025 a agosto de 2026, que é do: 4,30%, por ser as datas de
referencia da actualización desta taxa, tratando de conseguir o autofinanciamento do servizo.

Visto o informe de secretaría, propoño ao Pleno a adopción do seguinte acordo:

1º)  Aprobar provisionalmente a modificación da vixente ordenanza fiscal reguladora da taxa
pola  subministración  de  auga,  publicada  no  BOP  da  Coruña  núm.  66,  do  23.03.2009,
modificada  por  acordos  publicados  nos  BOP  do  13.12.2010,  22.12.2011,  10.12.2012,
09.12.2013,  05.12.2014,  14.12.2015,  15.12.2016,  14.12.2017,  12.12.2018,  11.12.2019,
15.12.2020, 16.12.2021, 15.12.2022, 18.12.2023, 11.12.2024, e 10.12.2025.

2º) Modificar o texto da ordenanza nos seguintes termos:

-. Se modifican os epígrafes 1 ao  6 do art.  6: Cota Tributaria, que pasan a ter a seguinte
redacción:
 
   Epígrafe 1. Aboados da rede municipal xeral

Tarifa Concepto Tarifa

1.1 Mínimo de 10 m³ , por abonado e mes 0,767 €/ m³

1.2 De máis de 10 m³  e ata 15  m³, por abonado e mes 1,00 €/ m³
1.3 Máis de 15 m³ por abonado e mes 1,496 €/ m³ 
                     
 Epígrafe 2. Aboados da rede de Luaña

Tarifa Concepto Tarifa
2.1 Mínimo de 10 m³ , por abonado e mes 0,563 €/ m³
2.2 De máis de 10 m³  e ata 15  m³, por abonado e mes 0,618 €/ m³
2.3 Máis de 15 m³ por abonado e mes 0,747 €/ m³ 

Epígrafe 3. Acometidas

Os prezos varían dependendo do diámetro da acometida e do tipo de reposición a realizar na
gabia:

Prezos para a acometida normal de 1 a 5 m.

Ø Acometida Terra (A ) Asfalto (B) Baldosa-acera (C )
¾” 262,58 338,16 405,05
1” 283,01 357,15 420,26
1 ¼ “-1 ½” 340,47 415,37 478,53
2 “ 405,14 478,50 542,43

Prezos para a acometida  de máis de 5 m.

¾” 1” 1 ¼ “-1 1/2” 2 “
(A ) incremento € por m 12,18 14,28 20,39 34,27
(B ) incremento € por m 26,87 29,04 35,07 48,94
(C ) incremento € por m 32,37 33,58 40,48 54,29

Epígrafe 4. Contadores

Instalación de contador de 13/15/20 mm. en batería de contadores ou similar

Características Tarifa
Contador de 13/15 mm. , válvula antirretorno e pezas de conexión 107,60 €/ud.
Contador de 20 mm., válvula antirretorno e pezas de conexión 136,35 €/ud.

Instalación de arqueta no chan

Características Tarifa
Arqueta de 40 x 40, contador de 13/15 mm. ,válvula antirretorno e pezas de
conexión.

239,69 €/ud.

Contador de diámetro superior a 20 mm. 

Características
Según  orzamento para cada caso 

Contadores ( sen colocación  )

Ø Tarifa
Ø 13 mm 73,84 € /ud.
Ø 15 mm 73,84 € /ud. 
Ø 20 mm 102,58 € /ud.
Ø 25 mm 167,14 € /ud.

Ø 30 mm 233,62 € /ud.
Ø 40 mm 362,19 € /ud.
Ø50 mm 791,33 € /ud.
Ø 65 mm 981,00 € /ud.

Epígrafe 5. Xestión de cobro a impagados 

Cobro  aos  abonados  morosos  dos  gastos  ocasionados  pola  comunicación  dos  recibos
pendentes de pago

Tarifa
Cota 5,56 € / ud.

Epígrafe  6.  Desprecintado  do  contador/Comprobación  e  precintado  de  contador  no
instalado polo servicio/Comprobación de contador de abonado con contador patrón

Esta cota é a que se refire ao reestablecemento do subministro
Tarifa

Cota 37,44 € / ud.

Todos os prezos anteriores veranse gravados co IVE correspondente. 

A presente modificación entrará en vigor unha vez publicada definitivamente no Boletín Oficial
da Provincia e de conformidade co artigo 107 da Lei 7/1985, de 2 de abril,  reguladora das
bases  de  réxime  local,  comezará  a  aplicarse  a  partir  do  día  1  de  xaneiro  de  2027,
permanecendo en vigor ata a súa modificación ou derrogación expresa.

3º) Que se expoña ao público o expediente polo prazo de trinta días hábiles mediante anuncios
no taboleiro de edictos do concello e no BOP, prazo que comezará a contar  desde o día
seguinte  ao  da  publicación  do anuncio  no BOP,  dentro  dos  cales  os  interesados poderán
examinar o expediente e presentar as reclamacións que estimen oportunas. No caso de que
non se  presenten  reclamacións  entenderase  definitivamente  adoptado  o acordo,  ata  entón
provisional, sen necesidade de acordo plenario, debendo facerse publicación íntegra do texto
da modificación aprobada no BOP para a súa entrada en vigor, consonte co disposto no art. 17
do RDL 2/2004, do 5 de marzo, polo que se aproba o texto refundido da Lei reguladora das
facendas locais.

Debate: Non se produciu.

Votación e resultado:
Sometida a votación a proposta, dáse o seguinte resultado: 
Votos a favor: 12, pertencentes aos grupos municipais do PSG-PSOE (6), PP (3) e BNG (3).
Votos en contra: 0.
Abstencións: 0. 
Queda aprobada a proposta nos seus propios termos.

O Sr. Alcalde declara rematado o acto, e a sesión foi levantada sendo as catorce horas e dous
minutos, procedéndose a redactar a acta, de todo o cal eu, como secretario, dou fe.

O alcalde                                                                                                 O secretario

Vº e Prace

Pablo Lago Sanmartín                                                                     Javier Nieves González.

